
jarayonlarning hozirgi holati, mavjud imkoniyatlar, muammolar hamda istigboldagi rivojlanish yo‘nalishlari tahlil

Kirish. So‘nggi yillarda O‘zbekiston iqtisodiyotida tarmogqlararo integratsiyani
chuqurlashtirish, resurslardan oqilona foydalanish va ishlab chigarish samaradorligini oshirish
masalalari dolzarb ahamiyat kasb etmoqda. Xususan, geologiya va yengil sanoat tarmogqlari
o‘rtasidagi o‘zaro hamkorlik iqtisodiyotning barqaror o‘sishini ta’'minlash, yangi ishlab
chiqgarish zanjirlarini shakllantirish hamda innovatsion mahsulotlar ishlab chiqarish
imkoniyatlarini kengaytirishda muhim omil hisoblanadi.

Geologiya tarmogi mamlakatning boy mineral-xomashyo bazasini shakllantirishda,
yengil sanoat esa ushbu resurslardan amaliy foydalanish, eksportbop tayyor mahsulotlar
yaratish va bandlikni oshirishda muhim rol o‘ynaydi. Ushbu ikki tarmoq o‘rtasidagi
integratsion jarayonlar nafaqat ichki ishlab chiqarish hajmini oshirish, balki yangi
texnologiyalarni joriy etish, qo‘shilgan qiymat zanjirini yaratish va xalqaro bozorlarda
ragobatbardoshlikni mustahkamlash imkonini beradi.

Shu bilan birga, mavjud integratsion alogalarning rivojlanishida bir gator muammolar
ham mavjud: geologik resurslarning yetarlicha qayta ishlanmasligi, texnologik bog‘liglikning
sustligi, innovatsion faoliyatning past darajasi va investitsion hamkorlikning yetarli emasligi
shular jumlasidandir. Shu bois, geologiya va yengil sanoat tarmoqlari o‘rtasidagi hamkorlikni
yanada rivojlantirish, ularni yagona innovatsion tizim doirasida birlashtirish, ilmiy tadqiqotlar
natijalarini amaliyotga tatbiq etish dolzarb masala hisoblanadi.

Mazkur tadqiqotda O‘zbekiston iqtisodiyotida geologiya va yengil sanoat tarmogqlari
o‘rtasidagi integratsiyaning hozirgi holati, mavjud imkoniyatlar va istigboldagi rivojlanish
yo‘nalishlari tahlil qilinadi hamda bu sohada samarali integratsion mexanizmlarni
shakllantirish bo‘yicha ilmiy asoslangan takliflar ishlab chiqiladi.

Adabiyotlar tahlili va metodologiya. Tarmogqlararo integratsiya masalasi zamonaviy
igtisodiyotda muhim ilmiy yo‘nalishlardan biri hisoblanadi. Jahon miqyosida iqtisodiy
tarmogqlar o‘rtasidagi kooperatsiya, klasterlashuv va innovatsion integratsiya jarayonlarini
o‘rganishga bag‘ishlangan tadqgiqotlar soni yildan-yilga ortib bormoqda. Masalan,
Porter M. tomonidan ishlab chiqilgan “klaster nazariyasi”da tarmogqlar o‘rtasidagi o‘zaro
alogalar iqtisodiy raqobatbardoshlikni oshiruvchi asosiy mexanizm sifatida izohlangan.
Shuningdek, D. Bell, P. Drucker, ]. Schumpeter kabi olimlarning innovatsion iqtisodiyot va ishlab
chiqarish tizimlari haqidagi konsepsiyalari integratsion jarayonlarning mohiyatini ochib
beradi.

O‘zbekiston olimlari tomonidan ham tarmogqlararo integratsiya masalalari bo‘yicha
qator ilmiy tadqiqotlar amalga oshirilgan. Jumladan, iqtisodiyotda resurslardan samarali
foydalanish, innovatsion faoliyatni rivojlantirish, ishlab chiqarish zanjirlarini shakllantirish,
eksport salohiyatini oshirish masalalari yuzasidan N. Saidahmedov, S. Jo‘rayev, Z. To‘xtasinov
va boshqa olimlarning ishlarida muhim ilmiy xulosalar bayon etilgan.

Shu bilan birga, mavjud adabiyotlarda geologiya va yengil sanoat tarmoqlari o‘rtasidagi
integratsion aloqalar, ularning o‘zaro iqtisodiy ta’siri hamda istigboldagi rivojlanish
mexanizmlariga bag‘ishlangan tadqiqotlar yetarli darajada chuqurlashtirilmagan.

Avvalo, geologiya va yengil sanoat tarmogqlari o‘rtasidagi integratsiya jarayonlarini tahlil
qilishda taqqoslash, strukturaviy-tahliliy, statistik, iqtisodiy-matematik modellash va grafik
usullar qo‘llanildi. Bundan tashqari, tarmoqlar o‘rtasidagi ozaro bog‘liglikni baholashda
SWOT-tahlil va klaster tahlili elementlari asosida integratsiyaning kuchli Ba zaif tomonlari,
imkoniyatlari hamda tahdidlari aniqlandi.

Metodologik jihatdan tadqigot O‘zbekiston Respublikasi Prezidenti qarorlari, hukumat
dasturlari, Davlat statistika qo‘mitasi va Iqtisodiy taraqqiyot vazirligi ma’lumotlari asosida
amalga oshirildi. Shu bilan birga, Jahon banki, BMT, UNIDO, OECD kabi xalqaro tashkilotlarning
hisobotlari tahlil qilindi.

Ushbu metodologik yondashuvlar asosida geologiya va yengil sanoat tarmoglari
o‘rtasidagi integratsiyaning hozirgi holati, iqtisodiy ahamiyati va istigbollari aniqlanib, amaliy
takliflar ishlab chiqildi.

Tahlil va natijalar. Ozbekiston iqtisodiyotining barqaror rivojlanishida tarmogqlararo
integratsiyani kengaytirish va innovatsion hamkorlikni yo‘lga qo‘yish muhim o‘rin tutadi.
Xususan, geologiya sohasi bilan yengil sanoat o‘rtasidagi ozaro aloqalar mineral xomashyo
resurslaridan samarali foydalanish, mahalliy xomashyoga asoslangan ishlab chigarishni
kengaytirish hamda eksport salohiyatini oshirish imkonini beradi.

Bugungi kunda yurtimizda tabiiy boyliklardan ogqilona foydalanish, qayta ishlash
sanoatini rivojlantirish va import o‘rnini bosuvchi mahsulotlar ishlab chigarishga alohida
e'tibor qgaratilmoqda. Shu nuqtai nazardan, geologiya va yengil sanoat integratsiyasini
chuqurlashtirish iqtisodiyotning diversifikatsiyasi va raqobatbardoshligini ta’'minlashda
muhim omil bo‘lib xizmat qiladi.

O‘zbekiston geologik tuzilishi jihatidan Markaziy Osiyoda eng boy hududlardan biri
hisoblanadi. Respublika hududida 1000 dan ortiq foydali gazilma konlari aniglangan. [1]
Ulardan 60 dan ortig'i strategik ahamiyatga ega. Quyidagi resurslar yengil sanoat uchun
ayniqsa muhimdir:

e Pilla va to‘qimachilik sanoatida ishlatiladigan kaolin, talk, ohaktosh, bentonit
kabi mineral resurslar;

e Bo‘yoglar, polimerlar va sun’iy tola ishlab chiqarishda ishlatiladigan barit,
grafit, titan, temir oksidlari;

e Charm-poyabzal sanoati uchun zarur bo‘lgan tuz, xromit, alyunit va boshqa
moddalarning mavjudligi;

Bularning barchasi yengil sanoat tarmogqlarining mahalliy resurslarga asoslangan holda
rivojlanishiga zamin yaratadi.

2025-yilning yanvar-may oylarida sanoat ishlab chiqarishi tarkibida eng katta ulush
ishlab chiqaradigan sanoat hissasiga to‘gri kelib, 316,8 trln so‘mni, jami sanoat ishlab
chiqgarishidagi ulushi (84,5 %)ni tashkil etgan holda tog'-kon sanoati va ochiq konlarni
ishlashda 29,7 trln so‘m (7,9 %), elektr gaz bug’ bilan ta’'minlash va havoni konditsiyalashda
26,4 trln so‘m (7,0 %) hamda suv bilan ta’'minlash, kanalizatsiya tizimi, chigindilarni yig‘ish va
utilizatsiya qilishda 2,1 trln so‘m (0,6 %)ni tashkil etdi.

Sanoatning asosiy seksiyalari bo‘yicha ishlab chiqarish hajmi va fizik hajm
indeksi 2025-yilning yanvar-may oylarida [1]
1-rasm

316,8

106,1 % 06 4 % 106,9 %6
29,7 - 26,4
2,1
B C D E
I Hajmi, trln so°m Fizik hajm indeksi

Sanoat ishlab chiqarishining tarkibi asosiy 4 ta B, C, D, E seksiyalar:

B — tog’-kon sanoati va ochiq konlarni ishlash

C — ishlab chiqarish sanoati

D — elektr gaz bug’ bilan ta’'minlash va havoni konditsiyalash

E — suv bilan ta’'minlash, kanalizatsiya tizimi, chigindilarni yig‘ish va utilizatsiya
qilishdan tashkil topgan

Yengil sanoat mamlakatimiz sanoatining yetakchi tarmogqlaridan biri bo‘lib,
to‘qimachilik, tikuv-trikotaj, charm-poyabzal va gilamchilik yo‘nalishlarini qamrab oladi.
So‘nggi yillarda yengil sanoat eksporti hajmi ortib bormoqda. Biroq bu sohaning rivojlanishi
ko‘p jihatdan import gilinadigan xomashyoga bog‘liq bo‘lib qolmogda. Bunday xomashyo va
materiallarga quyidagilarni misol qilishimiz mumkin:

Bo‘yoqlar va kimyoviy vositalar ko‘pchilik hollarda chet davlatlardan olib kelinadi. Ya'ni
bo‘yoq mahsulotlarini va kimyoviy mahsulotlarni o‘zimizda ishlab chigarishni yo‘lga
qo‘yishimiz kerak;

e Sun'’iy tolalar uchun zarur bo‘lgan kimyoviy komponentlar ham asosan import
qilinadi. Sun’iy tolalar importini ham qisqartirib ozimizda ishlab chiqarish
orqali eksportni yo‘lga qo‘yishimiz kerak;

e Mahalliy resurslardan yetarli darajada foydalanilmayapti, chunki ularning
mavjudligi va sifati hagida ma’lumotlar yetarli emas. Mahalliy resurslarni
sifatini oshirish ilg‘or texnologiyalardan foydalanish;

Ushbu faoliyatlar shuni ko‘rsatadiki, geologiya tarmog'ining yengil sanoat bilan
integratsiyasi bir tomonlama jarayon bo‘lib qolmasdan, o‘zaro resurs almashinuvi, texnologik
qo‘llanma va ishlab chiqarishning uzviy bog'‘ligligini ta'minlaydigan kompleks tizimga aylanishi
mumkin. Xususan, yengil sanoat tarmoglari uchun zarur bo‘lgan xomashyolarni (kaolin, talk,
ohaktosh, alyunit, barit, grafit, bo‘yoqlar uchun tabiiy pigmentlar va boshqalar) geologik
izlanishlar orqali aniqglash, ularni qayta ishlashga moslashtirish va mahalliy sanoat
korxonalariga yetkazib berish - integratsiyaning eng muhim amaliy yo‘nalishlaridan biridir.

Bunda integratsiyaning fagat xomashyo yetkazib berish bilan cheklanmasligi muhim
ahamiyatga ega. Ya'ni, bu hamkorlik asosida ishlab chiqarishning yuqori bosqichlariga o‘tish,

mabhalliy resurslardan foydalangan holda yakuniy mahsulotlar ishlab chigarishni yo‘lga qo‘yish
- strategik maqsadlarga xizmat qiladi. Masalan, geologik materiallar asosida ishlab chiqilgan
laboratoriya jihozlari, dala sharoitida foydalaniladigan geologik kiyim-kechaklar (maxsus mato,
himoya vositalari), asboblar qutilari, saqlash sumkalari kabi mahsulotlarni tayyorlashda yengil
sanoat texnologiyalaridan samarali foydalanish mumkin. Bunday ko‘p bosqichli hamkorlik
quyidagi afzalliklarni ta’'minlaydi:

Mabhalliylashtirish darajasi oshadi, ya’ni xomashyo ham, ishlab chiqarish jarayoni ham
mamlakat ichida amalga oshiriladj;

Qo‘shimcha giymat yaratiladi, bu esa iqtisodiy samaradorlikni oshiradi;

Innovatsion mahsulotlar ishlab chiqiladi, chunki geologiya va yengil sanoat
texnologiyalarining birikishi yangi dizayn, yangi modifikatsiyalar va maxsus texnik kiyimlar
ishlab chigarishga imkon yaratadi;

Ichki va tashqi bozorda raqobatbardoshlik kuchayadi, aynigsa eksport yo‘nalishida
geologik asboblar va maxsus to‘gimachilik mahsulotlariga talab mavjud.

Shunday qilib, geologiya va yengil sanoat o‘rtasidagi integratsiya, bir tomondan, resurs
bazasidan oqilona foydalanishni ta’minlasa, ikkinchi tomondan, yangi turdagi sanoat
mahsulotlarini ishlab chiqarish, ularni ichki va tashqi bozorga chiqgarish orqali iqtisodiyotga
sezilarli hissa qo‘shadi.

Sanoat ishlab chiqarishi tarkibida eng katta ulush ishlab chigaradigan sanoat hissasiga
to‘g'ri kelib, 239,7 trln. so‘mni, jami sanoat ishlab chiqgarishidagi ulushi 82,1 % ni tashkil etdi.

2-rasm. Sanoat ishlab chigarishning asosiy tarmoqlari [2]

Geologiya va yengil sanoat integratsiyasining asosiy yo‘nalishlari:[2]
a) Xomashyo bazasini diversifikatsiya qilish
Geologik izlanishlar orqali yengil sanoat uchun muhim bo‘lgan mineral resurslar
aniqlanib, ularning ishlab chigarishga tatbiq etilishi ta’'minlanadi. Masalan:
o Kaolin va talk asosida kosmetika va yuvinish vositalari ishlab chiqarish;
e Bentonitdan to‘qimachilikda filtrlovchi materiallar tayyorlash;
e Kaliy va natriy tuzlari asosida bo‘yoq moddalar ishlab chiqarish.
b) Mahalliy resurslar asosida klasterlar tashkil etish

Yengil sanoat korxonalarini mineral resurslarga yaqin joylashtirish orqali transport
xarajatlari kamaytiriladi va logistika soddalashtiriladi. Masalan:

e Navoiy viloyatida mavjud kaolin konlari asosida keramik tola va bo‘yoq ishlab
chiqarish klasteri;

e Jizzax viloyatida talk konlari asosida kosmetika va yengil sanoat uchun maxsus
mahsulotlar ishlab chiqgarish.

c) Ilmiy-tadgiqot va innovatsion hamkorlik

Oliy ta’lim va ilmiy muassasalar ishtirokida geologiya va yengil sanoat uchun muhim
bo‘lgan materiallar xossalarini o‘rganish va yangi texnologiyalar ishlab chiqish zarur.

Rivojlanish uchun tashkiliy-huqugqiy shart-sharoitlar

“Geologiyani 2030-yilgacha rivojlantirish strategiyasi mamlakatning geologiya sohasini
modernizatsiya qilish, investitsiyalarni jalb etish va geologik ma’lumotlar bazasini yangilashga
qaratilgan.[4] Bu strategiya mineral-xomashyo bazasini mustahkamlash, yangi geologik
tadqgiqotlarni o‘tkazish, ragamli texnologiyalarni joriy etish va soha uchun malakali kadrlar
tayyorlashni o'z ichiga oladi. Asosiy maqgsad va yo‘nalishlari quyidagilardan iborat:

Mineral-xomashyo bazasini mustahkamlash:

Yangi konlarni aniglash va mavjud konlardan samarali foydalanishni oshirish.

Strategik ahamiyatga ega bo‘lgan foydali qazilmalar (oltin, mis, uran, gaz) qidiruvi va
qazib olishni ko‘paytirish.

Geologik tadqiqotlarni kengaytirish:

Zamonaviy geofizik va geokimyoviy usullardan foydalangan holda chuqur geologik
gidiruvlarni o‘tkazish.

Geologik xaritalashni modernizatsiya qilish va yangi geologik ma’lumotlarni to‘plash.

Investitsiyalarni jalb etish:

Geologiya sohasidagi loyihalar uchun investitsiyalarni rag‘batlantirish.

Xorijiy va mahalliy kompaniyalar bilan hamkorlikni kuchaytirish.

Raqamli texnologiyalarni joriy etish:

Geologik ma’lumotlarni boshqarish uchun yagona milliy bazani yaratish.

Ragamli geologik platformalarni ishga tushirish va ma’lumotlarni ochiq va shaffof qilish.

Kadrlar tayyorlash:

Soha uchun zamonaviy bilimlarga ega bo‘lgan yuqori malakali geologlarni tayyorlash.

Xalgaro standartlarga mos keladigan o‘quv dasturlarini joriy etish.

“Yengil sanoatni 2027-yilgacha rivojlantirish dasturi” - ushbu dastur doirasida yengil
sanoat tarmogqlarining mahalliy resurslarga tayangan holda rivojlanishini ta’'minlash, import
o‘rnini bosuvchi mahsulotlar ishlab chiqarishni kengaytirish, shuningdek, xomashyo bazasini
diversifikatsiya qilish maqgsad qilingan.[6] Lokal mineral resurslarni to‘qimachilik, charm-
poyabzal, trikotaj va gilamchilik tarmogqlarida qo‘llash bu borada ustuvor yo‘nalishlardan biri
sifatida qaralmoqda.

Investitsion muhitni yaxshilash masalasi ham davlat siyosatining ustuvor
yo‘nalishlaridan biri sifatida shakllanmoqda. Xususan, foydali qazilmalarni qazib olish, ularni
dastlabki gayta ishlash va sanoatga yo‘naltirish sohalariga xorijiy investitsiyalarni jalb etishga
alohida e’tibor qaratilmoqda. Bu jarayonda soliq imtiyozlari, yer ajratishdagi yengilliklar,
infratuzilma bilan ta’'minlash kabi qo‘llab-quvvatlov mexanizmlari ishlab chigilmoqda.

Integratsiyaning iqtisodiy va ekologik afzalliklari
Iqtisodiy afzalliklar:
e Import o‘rnini bosuvchi mahsulotlar ishlab chigariladji;
e Yangi sanoat quvvatlari va ish o‘rinlari yaratiladi;
e Eksport salohiyati oshadi;
e Mahalliy qo‘shimcha giymatli mahsulotlar ishlab chigariladi.

Ekologik foyda:

e Mahalliy xomashyo manbalaridan foydalanish natijasida transport va tashishdan
kelib chigadigan zarar kamayadji;

¢ Yashil texnologiyalar asosida qayta ishlash imkoniyati yuzaga keladji;

e Konlarni kompleks o‘rganish orqali chiqindilarni kamaytirish va qayta ishlash
imkoniyati yaratiladi.[7]

O‘zbekistonda geologiya va yengil sanoat o‘rtasidagi integratsiya istigbollari katta. Bu
yo‘nalishlar resurslardan oqilona foydalanish,sanoat mahsulotlarining raqobatbardoshligini
oshirish, igtisodiy o‘sishni jadallashtirish imkonini beradi.

Har bir viloyat kesimida mineral resurslar va yengil sanoat korxonalari o‘rtasida
logistika xaritasini yaratish. Geologik izlanishlar va yengil sanoat ishlab chiqarishlarini
birgalikda rejalashtirish. Ilmiy markazlar ishtirokida xomashyoni sanoatga moslashtirish
loyihalarini amalga oshirish. Davlat-xususiy sheriklik asosida integratsion klasterlar yaratish.

Xulosa. O‘zbekiston iqtisodiyotida geologiya va yengil sanoat tarmogqlari o‘rtasidagi
integratsiya jarayonlari mamlakatning sanoat salohiyatini oshirishda muhim omil hisoblanadi.
Geologik izlanishlar natijasida aniglanayotgan tabiiy resurslarni qayta ishlash, ularni yengil
sanoat tarmogqlarida foydalanish hamda mahalliy xomashyo asosida tayyor mahsulot ishlab
chigarish imkoniyatlari tobora kengayib bormoqda.

Tarmogqlararo integratsiyaning rivojlanishi iqtisodiy barqarorlikni mustahkamlash,
eksport hajmini oshirish, yangi ish o‘rinlarini yaratish va hududiy rivojlanish jarayonlarini
jadallashtirishga xizmat qiladi. Shu bilan birga, ilm-fan va ishlab chiqarish o‘rtasidagi
innovatsion aloqalarni mustahkamlash, zamonaviy texnologiyalarni joriy etish, resurslardan
tejamkor foydalanish ham ushbu integratsiyaning asosiy yo‘nalishlari sifatida e’tirof etiladi.

Kelgusida geologiya va yengil sanoat tarmogqlarining integratsiyasini yanada
chuqurlashtirish uchun ilmiy-tadqiqot ishlanmalariga sarmoya kiritish, xorijiy investorlar bilan
hamkorlikni kengaytirish va davlat tomonidan qo‘llab-quvvatlash mexanizmlarini
takomillashtirish zarur. Bu esa O‘zbekistonning raqobatbardosh, innovatsion va barqgaror
igtisodiyotini shakllantirishda muhim omil bo‘lib xizmat qiladi.

